
III. OUTRAS DISPOSICIÓNS

AXENCIA GALEGA DE INNOVACIÓN

CORRECCIÓN DE ERROS. Resolución do 23 de xuño de 2023 pola que se 
establecen as bases reguladoras para a concesión, en réxime de concorrencia 
competitiva, das axudas para a iniciativa Fábrica intelixente e sustentable, 
orientada a proxectos de investigación industrial, desenvolvemento experimental 
e innovación centrados en tecnoloxías industriais innovadoras para apoiar as 
empresas na súa transición industrial en liña coas prioridades europeas en 
materia de dixitalización e pacto verde, e se procede á súa convocatoria para o 
ano 2023 (código de procedemento IN854A).

Advertido un erro no texto da citada resolución, publicada no Diario Oficial de Galicia 
número 128, do 6 de xullo de 2023, cómpre efectuar a seguinte corrección:

Nas páxinas 41783-41786, onde di:

«Artigo 19. Documentación complementaria necesaria para a tramitación do proce-
demento

1. As persoas interesadas deberán achegar, xunto coa solicitude, a seguinte documen-
tación:

a) Documentación xurídico-administrativa:

1º. Anexo I bis: descrición do equipo investigador e orzamento do proxecto.

2º. Poder da persoa representante que presenta a solicitude, verificado por letrado/a da 
Xunta de Galicia no caso de non estar inscrito no Rexistro Electrónico Xeral de Apodera-
mentos de Galicia (REAG).

3º. Contrato/s de subcontratación subscrito con organismo/s e/ou empresa/s asina-
dos por ambas as partes nos supostos en que o importe da subcontratación supere os 
60.000 euros e que o dito importe exceda o 20 % da axuda concedida.

4º. Anexo de comprobación de datos das persoas representantes mancomunadas, no 
caso de representación mancomunada (anexo II).

5º. Anexo de declaración de información relativa á condición de peme (anexo VI). 
A Axencia Galega de Innovación utilizará os medios que considere oportunos para a súa 
verificación e requiriralle ao solicitante, se for necesario, os documentos oportunos.

6º. Anexo de comprobación de datos do equipo investigador (anexo III).

Ademais, no caso de proxectos en cooperación:

7º. A empresa líder da agrupación presentará o acordo regulador da agrupación asinado 
por todos os membros. Neste documento contractual deben establecerse os dereitos e as 
obrigas que asume cada membro da agrupación, co contido mínimo sinalado no artigo 5.7 
desta resolución.

8º. Memoria xustificativa do cumprimento do principio DNSH conforme o Regula-
mento (UE) nº 2020/852, do 18 de xuño de 2020, relativo ao establecemento dun marco 
para facilitar os investimentos sustentables e polo que se modifica o Regulamento (UE) 
nº 2019/2088, segundo se detalla no anexo IX desta convocatoria.

9º. Acreditación sobre o cumprimento dos prazos de pagamento a provedores, de con-
formidade co previsto no artigo 13.3.bis da Lei 38/2003, do 17 de novembro, xeral de sub-
vencións:

1. Para sociedades que, de acordo coa normativa contable, poidan presentar conta de 
perdas e ganancias abreviada, declaración responsable do cumprimento dos prazos de 
pagamento previstos na Lei 3/2004, do 29 de decembro, pola que se establecen medidas 
de loita contra a morosidade nas operacións comerciais.

2. Para aquelas sociedades que, de acordo coa normativa contable, non poidan presen-
tar conta de perdas e ganancias abreviada, certificación emitida por auditor/a rexistrado/a 
no Rexistro Oficial de Auditores de Contas do cumprimento dos prazos de pagamento pre-
vistos na Lei 3/2004, do 29 de decembro, pola que se establecen medidas de loita contra 
a morosidade nas operacións comerciais.

b) Documentación técnica:

1º. Memoria técnica do proxecto, segundo o índice que se inclúe como anexo VIII (en 
formato pdf) para presentar polo líder. Nesta memoria deberá incluírse a información deta-
llada sobre o persoal dedicado ao proxecto: identificación do persoal propio da empresa, 
actividades que desenvolverá, porcentaxe de dedicación ao proxecto e motivación desta 

porcentaxe. Respecto do persoal de nova contratación, indicaranse o seu perfil e a du-
ración do seu contrato. No referido aos custos de equipamento, deberá xustificarse na 
memoria a vida útil do equipamento e material instrumental de nova adquisición e o proce-
demento seguido para calcular os custos de amortización.

2º. Currículos redactados en formato libre de todos os membros do equipo humano 
asignado ao proxecto por parte de cada membro da agrupación.

c) Plan de comunicación e difusión do proxecto.

Os beneficiarios deberán realizar un plan de comunicación e difusión dos resultados 
do proxecto para compartir os resultados non suxeitos a confidencialidade co ecosistema 
de I+D+i, coa sociedade e coas administracións, e maximizar así o seu impacto. Este plan 
deberá presentalo o líder do proxecto e incluirá as actividades que debe realizar cada be-
neficiario en cada unha das anualidades.

Este plan de comunicación debe describir os obxectivos previstos, as actividades de 
comunicación propostas, os indicadores para medir os resultados destas e o público a que 
van dirixidas (comunidade científica, usuarios finais, sociedade en xeral...).

As accións de comunicación deben estenderse ao longo de toda a vida do proxecto, 
estar estratexicamente planificadas, con obxectivos claros e medibles, e ser proporcionais 
á escala do proxecto. Cómpre xustificar por que cada medida elixida é a máis adecuada 
para o público obxectivo a que vai dirixida.

O plan de comunicación e difusión debe incluír, como contido mínimo, a realización de 
tres eventos de difusión do proxecto: un evento de difusión ao comezo do proxecto, nun 
prazo máximo de dous (2) meses despois da data de concesión da subvención, para expli-
car os seus obxectivos; outro, na metade da súa execución, e un terceiro no momento da 
súa finalización para expoñer os resultados non suxeitos a confidencialidade. Este último 
realizarase, como máximo tres (3) meses despois da finalización do proxecto e deberá 
xerar un impacto medible a través da súa divulgación nos medios de comunicación e nas 
redes sociais. O plan de comunicación centrarase prioritariamente nas fases intermedia e 
final, en que se poderán divulgar avances e resultados finais. Nos tres eventos poñerase 
de manifesto o apoio da Unión Europea e da Axencia Galega de Innovación ás actuacións 
do proxecto, mencionando expresamente estes apoios e amosando os logotipos de ambas 
as entidades en todos os materiais empregados.

As actividades de comunicación e difusión poden consistir na realización ou participa-
ción en eventos, xornadas; publicación en plataformas, web e redes sociais; elaboración 
de folletos, carteis ou vídeos; boletíns periódicos/novas e comunicados de prensa, entre 
outras. Así mesmo, ao finalizar as actividades do proxecto deberá elaborarse un microví-
deo, dun mínimo de dous minutos de duración, para difundir os resultados do proxecto a 
través das redes sociais.

As actividades de difusión e comunicación que impliquen formación non serán subven-
cionables, así como as axudas de custo e viaxes.

Ao tratarse de subvencións cofinanciadas con fondos da Unión Europea, todas as acti-
vidades do plan deberán respectar o disposto no artigo 50 e no anexo IX do Regulamento 
(UE) nº 2021/1060 do Parlamento Europeo e do Consello, do 24 de xuño, e no documento 
«O uso do emblema europeo no contexto dos programas da UE 2021-2027».

De conformidade co artigo 28.3 da Lei 39/2015, do 1 de outubro, do procedemento 
administrativo común das administracións publicas, non será necesario achegar os do-
cumentos que xa fosen presentados anteriormente pola persoa interesada ante calquera 
Administración. Neste caso, a persoa interesada deberá indicar en que momento e ante 
que órgano administrativo presentou os ditos documentos, que serán recadados electroni-
camente a través das redes corporativas ou mediante consulta ás plataformas de interme-
diación de datos ou outros sistemas electrónicos habilitados para o efecto, agás que conste 
no procedemento a oposición expresa da persoa interesada.

De forma excepcional, se non se poden obter os citados documentos, poderáselle soli-
citar novamente á persoa interesada que os achegue.

2. A documentación complementaria deberá presentarse electronicamente. Os anexos 
desta convocatoria estarán dispoñibles na sede electrónica da Xunta de Galicia.

Se algunha das persoas interesadas presenta documentación complementaria presen-
cialmente, será requirida para que a emende a través da súa presentación electrónica. 
Para estes efectos, considerarase data de presentación aquela en que fose realizada a 
emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou 
existan dúbidas derivadas da calidade da copia, a Administración poderá solicitar de ma-

neira motivada o cotexo das copias achegadas pola persoa interesada, para o cal poderá 
requirir a exhibición do documento ou da información orixinal.

3. Sempre que se realice a presentación de documentos separadamente da solicitude, 
deberanse indicar o código e o órgano responsable do procedemento, o número de rexistro 
de entrada da solicitude e o número de expediente, se se dispón del».

Debe dicir:

«Artigo 19. Documentación complementaria

1. As persoas interesadas deberán achegar, xunto coa solicitude, a seguinte documen-
tación:

a) Documentación xurídico-administrativa:

1º. Anexo I bis: descrición do equipo investigador e orzamento do proxecto.

2º. Poder da persoa representante que presenta a solicitude verificado por letrado/a da 
Xunta de Galicia no caso de non estar inscrito no Rexistro Electrónico Xeral de Apodera-
mentos de Galicia (REAG).

3º. Contrato/s de subcontratación subscrito/s con organismo/s e/ou empresa/s asina-
dos por ambas as partes nos supostos en que o importe da subcontratación supere os 
60.000 euros e que o dito importe exceda o 20 % da axuda concedida.

4º. Anexo de comprobación de datos das persoas representantes mancomunadas, no 
caso de representación mancomunada (anexo II).

5º. Anexo de declaración de información relativa á condición de peme (anexo VI). A 
Axencia Galega de Innovación utilizará os medios que considere oportunos para a súa 
verificación e requiriralle ao solicitante, se for necesario, os documentos oportunos.

6º. Anexo de comprobación de datos do equipo investigador (anexo III).

7º. No caso de proxectos en cooperación, a empresa líder presentará o acordo regu-
lador da agrupación asinado por todos os membros. Neste documento contractual deben 
establecerse os dereitos e as obrigas que asume cada membro da agrupación, co contido 
mínimo sinalado no artigo 5.7 desta resolución.

8º. Memoria xustificativa do cumprimento do principio DNSH conforme o Regula-
mento (UE) nº 2020/852, do 18 de xuño de 2020, relativo ao establecemento dun marco 
para facilitar os investimentos sustentables e polo que se modifica o Regulamento (UE) 
nº 2019/2088, segundo se detalla no anexo IX desta convocatoria.

9º. Acreditación sobre o cumprimento dos prazos de pagamento a provedores, de con-
formidade co previsto no artigo 13.3.bis da Lei 38/2003, do 17 de novembro, xeral de sub-
vencións:

1. Para sociedades que, de acordo coa normativa contable, poidan presentar conta de 
perdas e ganancias abreviada, declaración responsable do cumprimento dos prazos de 
pagamento previstos na Lei 3/2004, do 29 de decembro, pola que se establecen medidas 
de loita contra a morosidade nas operacións comerciais.

2. Para aquelas sociedades que, de acordo coa normativa contable, non poidan presen-
tar conta de perdas e ganancias abreviada, certificación emitida por auditor/a rexistrado/a 
no Rexistro Oficial de Auditores de Contas do cumprimento dos prazos de pagamento pre-
vistos na Lei 3/2004, do 29 de decembro, pola que se establecen medidas de loita contra 
a morosidade nas operacións comerciais.

b) Documentación técnica:

1º. Memoria técnica do proxecto, segundo o índice que se inclúe como anexo VIII (en 
formato pdf) para presentar polo líder. Nesta memoria deberá incluírse a información deta-
llada sobre o persoal dedicado ao proxecto: identificación do persoal propio da empresa, 
actividades que desenvolverá, porcentaxe de dedicación ao proxecto e motivación desta 
porcentaxe. Respecto do persoal de nova contratación, indicaranse o seu perfil e a du-
ración do seu contrato. No referido aos custos de equipamento, deberá xustificarse na 
memoria a vida útil do equipamento e material instrumental de nova adquisición e o proce-
demento seguido para calcular os custos de amortización.

2º. Currículos redactados en formato libre de todos os membros do equipo humano 
asignado ao proxecto por parte de cada membro da agrupación.

c) Plan de comunicación e difusión do proxecto.

Os beneficiarios deberán realizar un plan de comunicación e difusión dos resultados 
do proxecto para compartir os resultados non suxeitos a confidencialidade co ecosistema 

de I+D+i, coa sociedade e coas administracións, e maximizar así o seu impacto. Este plan 
deberá presentalo o líder do proxecto e incluirá as actividades que debe realizar cada be-
neficiario en cada unha das anualidades.

Este plan de comunicación debe describir os obxectivos previstos, as actividades de 
comunicación propostas, os indicadores para medir os resultados destas e o público a que 
van dirixidas (comunidade científica, usuarios finais, sociedade en xeral...).

As accións de comunicación deben estenderse ao longo de toda a vida do proxecto, 
estar estratexicamente planificadas, con obxectivos claros e medibles, e ser proporcionais 
á escala do proxecto. Cómpre xustificar por que cada medida elixida é a máis adecuada 
para o público obxectivo a que vai dirixida.

O plan de comunicación e difusión debe incluír, como contido mínimo, a realización de 
tres eventos de difusión do proxecto: un evento de difusión ao comezo do proxecto, nun 
prazo máximo de dous (2) meses desde a data de concesión da subvención, para explicar 
os seus obxectivos; outro, na metade da súa execución, e un terceiro no momento da súa 
finalización para expoñer os resultados non suxeitos a confidencialidade. Este último rea-
lizarase, como máximo tres (3) meses despois da finalización do proxecto e deberá xerar 
un impacto medible a través da súa divulgación nos medios de comunicación e nas redes 
sociais. O plan de comunicación centrarase prioritariamente nas fases intermedia e final, 
en que se poderán divulgar avances e resultados finais. Nos tres eventos poñerase de 
manifesto o apoio da Unión Europea e da Axencia Galega de Innovación ás actuacións do 
proxecto, mencionando expresamente estes apoios e amosando os logotipos de ambas as 
entidades en todos os materiais empregados.

As actividades de comunicación e difusión poden consistir na realización ou participa-
ción en eventos, xornadas; publicación en plataformas, web e redes sociais; elaboración 
de folletos, carteis ou vídeos; boletíns periódicos/novas e comunicados de prensa, entre 
outras. Así mesmo, ao finalizar as actividades do proxecto deberá elaborarse un microví-
deo, dun mínimo de dous minutos de duración, para difundir os resultados do proxecto a 
través das redes sociais.

As actividades de difusión e comunicación que impliquen formación non serán subven-
cionables, así como as axudas de custo e viaxes.

Ao tratarse de subvencións cofinanciadas con fondos da Unión Europea, todas as acti-
vidades do plan deberán respectar o disposto no artigo 50 e no anexo IX do Regulamento 

C
V

E
-D

O
G

: k
fm

m
zq

z4
-2

ji6
-2

z7
1-

1f
75

-a
2s

of
o7

st
77

5



DOG Núm. 140 Luns, 24 de xullo de 2023 Páx. 45087

ISSN1130-9229 Depósito legal C.494-1998 https://www.xunta.gal/diario-oficial-galicia

(UE) nº 2021/1060 do Parlamento Europeo e do Consello, do 24 de xuño, e no documento 
«O uso do emblema europeo no contexto dos programas da UE 2021-2027».

De conformidade co artigo 28.3 da Lei 39/2015, do 1 de outubro, do procedemento 
administrativo común das administracións públicas, non será necesario achegar os do-
cumentos que xa fosen presentados anteriormente pola persoa interesada ante calquera 
Administración. Neste caso, a persoa interesada deberá indicar en que momento e ante 
que órgano administrativo presentou os ditos documentos, que serán recadados electroni-
camente a través das redes corporativas ou mediante consulta ás plataformas de interme-
diación de datos ou outros sistemas electrónicos habilitados para o efecto, agás que conste 
no procedemento a oposición expresa da persoa interesada.

De forma excepcional, se non se poden obter os citados documentos, poderáselle soli-
citar novamente á persoa interesada que os achegue.

2. A documentación complementaria deberá presentarse electronicamente. Os anexos 
desta convocatoria estarán dispoñibles na sede electrónica da Xunta de Galicia.

Se algunha das persoas interesadas presenta documentación complementaria presen-
cialmente, será requirida para que a emende a través da súa presentación electrónica. 
Para estes efectos, considerarase como data de presentación aquela en que fose realizada 
a emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou 
existan dúbidas derivadas da calidade da copia, a Administración poderá solicitar de ma-
neira motivada o cotexo das copias achegadas pola persoa interesada, para o cal poderá 
requirir a exhibición do documento ou da información orixinal.

3. Sempre que se realice a presentación de documentos separadamente da solicitude, 
deberanse indicar o código e o órgano responsable do procedemento, o número de rexistro 
de entrada da solicitude e o número de expediente, se se dispón del».

